
Masalut nua se Payuan zuku

ka sicuayan, nu kalja kivaquan a taqaljagaljan a se Payuan zuku,
piligen sa tailji azua namekudral a vinangaljan, sa tevetevelji a sematjez a
pasatua mamazangiljan nu makakivaqu anga. qau aicu a namaitucu namasan
kakudan anga tua taqaljaqaljan, saka kinasi varung a pagaugaw, ini angata
ka namagqadilj. ayatua kemljang tiamadju a mapuljat tu anema patarevan tua
siayatucu a pagaugaw taicu lami, qau maru sinikipasemalaw a, * tisun a nia
vusam, namaljenguaq sa nia kiniginuman tucu a cavilj, namasilevan amen a
kicevungan tua tja Masalut ”, inayan uta.

aicu a “Masalut” namasan tjaljaparavacan tua sinanpalisian anga itua
Payuan zuku, azua pupalisian izua tuki pida a gadaw.

nu Masalusalut, a marka taqaljagaljan a mapuljat gemavaqavai,
cemavucavu i tjumagq, sa masasiljevaljeva. qau a 1 qinaljan 1izua masan
lialiaw a minkulakulat, a namaya tua pantiti, tua magaquljuc, tua
kemavakaw, tua venacaq, tua mekelj, tua penanagq..., neka nu tja ljaljitan a
givu tua peravan.

tagaljaqaljan a mapuljat 1 kakateveljan, sa palalumalumalj tua senai, tua

zian, sa teketekel tua vinava. gqau azua vinava a teketekelen niamadju
pinadjele nua mamazangiljan, saka azua sinivava a vaqu kinasizua itua
qinpugepu nua taqaljaqaljan a lami a pasatua mamazangiljan.

azua tjaljanguanguagan tua Masalut, inika mavan azua pasemalaw tuki
tima a namalap tua iningkulakulatan, mavan azua makakeljakeljang tuki
tiaima a namaljekuya ginuman a kinacemkeljan, sa “ papuvusami tua
napakisumalji a vusam ” nua mamazangiljan, sa kisenaii tiamadju tu uri
napulami nu cavilj; pi tjaivililj taicu, “ papulami tua napesanguaq > tazua
marka nasemalimsim a kinacemkeljan. sana pakeljakeljang tua
namaljenguaq a qinuman a taqaljaqaljan, sa sansupu-1 a sinipaqepu a lami.

mavan anga aicu a sitaitailj a peniliq tua namekudral a vinangaljan nu
kivaquvaqu a taqaljaqaljan, a padjele tu uri namasan sipapuvusam tua
namaljekuya a kiniginuman a caucau, saka masa uri sipapulami uta a

papupuzangalan tua namapaula a caucau.

